Codi Pwysau
28 A dyma Samson yn gweddïo ar yr ARGLWYDD. “O Feistr, ARGLWYDD, cofia amdana i! Gwna fi'n gryf dim ond un waith eto, O Dduw. (Barnwyr 16:28)
[Mae yna sleidiau Ppt i gyd-fynd â’r hanes]

Sleid 1: Pictogram o ddyn yn codi pwysau

Mae yna lawer o ddynion a mwy a mwy o ferched yn hoffi codi pwysau. Mae nhw’n gweithio’n galed i fagu cyhyrau mawr cryf. Mae nhw’n mynd i’r ‘gym’ ac yn codi pwysau bob dydd, mae nhw’n bwyta bwyd arbennig ac yn ymarfer gwahanol ffyrdd o godi pwysau.

Sleid 2: Dyn yn codi pwysau trwm iawn

Mae’r dyn yn y llun yma’n gryf iawn. Mae yna chwys yn rhedeg lawr ei wyneb am ei fod o’n ymdrechu’n galed i godi’r pwysau.

Sleid 3: Dyn yn codi car

Weithiau mae dynion yn diflasu codi’r un math o bwysau dro ar ôl tro – felly mae nhw’n trio codi pethau gwahanol. Mae yna gystadlaethau ‘Dyn Cryfa’r Byd’ i’w cael, ac mae’r dynion yn gorfod codi pwysau trwm, mor drwm a char!
Sleid 4: Llew
Mae yna hanes am ddyn cryf iawn yn y Beibl. Ei enw oedd Samson. Samson oedd y dyn cryfaf yn yr holl fyd. Pan ymosododd llew gwyllt arno fe laddodd y llew gyda dim ond nerth braich (Barnwyr 14:6).
Doedd Samson ddim yn gorfod mynd i’r ‘gym’ i’w wneud o’n gryf. Roedd Duw wedi gwneud Samson yn arbennig o gryf – a’r ffordd roedd o’n cadw ei gryfder oedd drwy beidio â torri ei wallt. Ond, fe wnaeth Samson rhywbeth dwl/twp iawn. Fe ddwedodd beth oedd ei gyfrinach wrth ferch o’r enw Delila, 

Petai fy ngwallt yn cael ei dorri byddwn yn colli fy nghryfder. Byddwn i mor wan ac unrhyw ddyn arall.” (Barnwyr 16:17)
Sleid 5: Samson yn y carchar.

Merch ddrwg oedd Delila. Fe werthodd hi gyfrinach Samson am arian, a phan oedd o’n cysgu fe dorrwyd ei wallt i gyd i ffwrdd. Dyma dynion drwg yn dod, dal gafael yn Samson, tynnu ei lygaid allan a’i lusgo fo i’r carchar.
Sleid 6: Cerflun o Samson yn gwthio’n erbyn pileri.(Barnwyr 16)

Roedd gelynion Samson yn bobl ddrwg iawn. Doeddwn nhw ddim yn addoli’r Duw go iawn; roedden nhw’n gwneud sbort am ben y Duw go iawn, ac yn dweud bod eu duw nhw – Dagon, yn well na Duw Samson.

Roedden nhw’n bobl greulon ac er bod Samson yn wan ac yn ddall dyma nhw’n galw amdano o'r carchar, i roi sioe iddyn nhw. A dyma nhw'n ei osod i sefyll rhwng dau biler. Roedd y deml yn orlawn o bobl, roedd tair mil o bobl ar y to yn gwylio Samson ac yn gwneud hwyl ar ei ben. 

A dyma Samson yn gweddïo ar Dduw. “O Dduw, cofia amdana i! Gwna fi'n gryf dim ond un waith eto, O Dduw.”  Yna dyma Samson yn rhoi ei ddwylo ar y ddau biler oedd yn cynnal to'r deml, a gwthio, un gyda'r llaw dde a'r llall gyda'r chwith. 
Gwthiodd mor galed ag y medrai, a dyma'r adeilad yn syrthio ar ben arweinwyr y Philistiaid a phawb arall oedd y tu mewn. 
I ni mae’n swnio’n rhyfedd iawn bod dyn fel Samson yn fodlon marw drwy wneud i’r adeilad gwympo ar ei ben ac ar ben pawb arall. Ond wrth wneud hyn roedd yn helpu ei bobl ac yn eu cadw nhw’n saff o ddwylo’r bobl ddrwg.
Os welwch chi ddynion neu ferched yn codi pwysau ar y teledu, cofiwch hanes Samson.
Gweddi: Ein Tad...

Neu

Gweddïwn: Diolch i ti am hanes Samson. Diolch i ti am fod yn Dduw sy’n gwrando ar ein gweddïau ni. Rwyt ti’n gwrando rŵan, a phob tro mae pobl yn gweddïo arnat ti mewn ffydd. Gwnes ti ateb gweddi Samson mewn ffordd rhyfeddol. Helpa ni i ddeall dy fod ti’n Dduw sy’n dal i allu gwneud pethau rhyfeddol heddiw. Amen. 

